KHUTBAH JUMAAT

“KEWAJIPAN MENGUNDI UNTUK MEMILIH KEPIMPINAN

NEGERI”
(17 Disember 2021M/ 12 Jamadilawal 1443H)

44»\ .@ijs L/;J;J\Jf 65225\;}

} s 7
o0& . 5220~ T

g e it s 51

A

Lo
\

Al i a&/w‘“wm&myw
2 ~

Kaum muslimin yang dirahmati Allah,

Marilah kita bersama-sama meningkatkan ketagwaan kepada Allah
Subhanahu wata’ala dengan menunaikan segala perintah-Nya dan
meninggalkan segala larangan-Nya. Semoga kita beroleh kejayaan,
kebahagiaan dan keselamatan di dunia dan di akhirat. Pada 18
Disember 2021 ini diwajibkan kepada kita untuk keluar mengundi
memilih pemimpin yang akan menentukan masa depan negeri kita
untuk tempoh lima tahun mendatang. Justeru, marilah kita
menghayati khutbah yang bertajuk : ‘Kewajipan Mengundi Untuk

Memilih Kepimpinan Negeri’.

Kaum muslimin yang dirahmati Allah,

Dalam Islam, menentukan dan memilih pemimpin adalah suatu



perkara yang sangat penting dan wajib. Mengapa kita diwajibkan

memilih pemimpin?

Pertama: Memilih pemimpin adalah satu tuntutan dalam agama.
Dalam sebuah hadis yang diriwayatkan oleh Abu Hurairah
radiallahu anhu bahawa Rasulullah sallallahu alaihi wasallam

bersabda:
((FRsT il 2 s B 08T13)

Maksudnya: Apabila tiga orang berada dalam keadaan musafir,
maka hendaklah dilantik seorang ketua.

(Hadith riwayat Imam Abu Daud)

Hadith tadi menjelaskan bahawa pentingnya melantik pemimpin,
walaupun dalam jumlah yang hanya tiga orang. Ini bagi
memastikan wujud keselarasan tindakan dalam kehidupan kaum
Muslimin. Apatah lagi dalam sebuah negeri yang ramai

penduduknya. Tentulah ia lebih penting lagi untuk dilaksanakan.

Pemilihan pemimpin merupakan satu bentuk penyaksian yang perlu
dipenuhi dan dipertanggungjawabkan di hadapan Allah subhanahu
wata'ala di hari akhirat nanti. Firman Allah subhanahu wata'ala

dalam surah al-Bagarah, ayat 282:

Maksudnya: ... dan janganlah saksi-saksi itu enggan apabila

mereka dipanggil menjadi saksi ...

2



Berdasarkan hadith dan ayat tadi jelas kepada kita bahawa memilih
pemimpin adalah satu tanggungjawab, apatah lagi apabila ramai
yang menawarkan diri untuk menjadi pemimpin. Oleh itu kita
bertanggungjawab untuk memilih pemimpin terbaik yang akan
membawa kebaikan kepada agama, masyarakat, negeri dan umat

Islam seluruhnya.

Kedua: Kita diwajibkan memilih pemimpin untuk mencari pemimpin
yang terbaik. Al-Quran mengajar kita beberapa ciri pemimpin
terbaik yang mampu mendirikan agama dan mentadbir dunia
dengan agama. Antara ciri pemimpin terbaik adalah orang yang
berilmu pengetahuan yang luas, berkemampuan tubuh badan dan
fizikalnya serta berintegriti yang tinggi. Sifat-sifat ini dapat dilihat
pada peribadi Nabi Musa alaihis salam, Nabi Yusuf alaihis salam
dan panglima Talut ketika mereka mula diberikan tanggungjawab.
Firman Allah subhanahu wata'ala tentang nabi Musa alaihis salam

dalam surah al-Qasas, ayat 26:

Maksudnya: Salah seorang di antara perempuan yang berdua itu
berkata: "Wahai ayah, ambilah dia (Musa) menjadi orang upahan
(mengembala kambing kita), Sesungguhnya sebaik-baik orang

yang ayah ambil bekerja ialah orang yang kuat, lagi amanah.

Firman-Nya lagi tentang pemilihan Talut sebagai pemimpin yang

berupaya dan berilmu dalam surah al-Baqgarah, ayat 247:

Maksudnya: Nabi mereka berkata: “Sesungguhnya Allah telah
memilihnya (Talut) menjadi raja kamu, dan telah mengurniakannya
kelebihan dalam lapangan ilmu pengetahuan dan kegagahan tubuh

badan.

Manakala tentang kepimpinan Nabi Yusuf alaihis salam pula, Allah

berfirman dalam surah Yusuf, ayat 55:
P

Maksudnya: Yusuf berkata: "Jadikanlah daku pengurus
perbendaharaan hasil bumi (Mesir); Sesungguhnya aku sedia
menjaganya dengan sebaik-baiknya, lagi mengetahui cara

mentadbirkannya

Kaum muslimin yang dirahmati Allah,

Sungguh pun negeri kita memberi kebebasan dalam memilih
pemimpin, namun kita diwajibkan memilih bakal pemimpin yang
berilmu, berintegriti dan mampu membawa kesejahteraan kepada
agama, bangsa dan negeri. Ibnu Abbas Radhiallahu Anhuma
meriwayatkan bahawa Rasulullah sallallahu alaihi wasallam

bersabda yang bermaksud:

(( Sesiapa yang melantik seseorang dari satu golongan, sedangkan

dalam golongan itu ada calon yang lebih disukai Allah darinya,



maka dia telah mengkhianati Allah, rasul-Nya dan semua orang
yang beriman. ))

(Hadith riwayat al-Hakim)

Hadis ini selaras dengan larangan keras Allah subhanahu wata'ala
supaya orang yang beriman tidak sekali-kali mengkhianati Allah

dan Rasul-Nya melalui firman-Nya dalam surah al-Anfal ayat 27:

Maksudnya: Wahai orang yang beriman! Janganlah kamu
mengkhianati (amanah) Allah dan Rasul-Nya, dan (janganlah)
kamu mengkhianati amanah-amanah kamu, sedangkan kamu

mengetahui (salahnya).

Kaum muslimin yang dirahmati Allah,
Mengakhiri khutbah kali ini, khatib ingin berpesan kepada hadirin

sekalian agar mengambil pedoman-pedoman berikut:

Pertama : Umat Islam hendaklah beriman dan yakin bahawa pada
hari akhirat kelak Allah subhanahu wata'ala akan mempersoalkan
semua amalan dan tindakan kita, termasuklah tanggungjawab

memilih pemimpin.

Kedua : Memilih pemimpin termasuklah dengan cara mengundi
adalah suatu perkara yang sangat penting dan menjadi kewajipan

bagi umat Islam.



Ketiga : Umat Islam hendaklah memilih pemimpin yang
berintegriti, berilmu dan berkemampuan memikul tanggungjawab
yang mampu membawa kesejahteraan kepada negeri supaya
selamat dari berbagai kerosakan dan bala bencana dalam

kehidupan ini.

Marilah kita bersama-sama menghayati firman Allah subhanahu
wata’ala dalam Surah al-Maidah, ayat 57:

Maksudnya: Wahai orang-orang yang beriman! Janganlah kamu
mengambil orang yang menjadikan agama kamu sebagai ejek-
ejekan dan permainan - dari orang yang telah diberikan Kitab
sebelum kamu, dan orang kafir musyrik itu: menjadi penolong-
penolong; dan bertagwalah kepada Allah, jika kamu benar-benar

orang yang beriman.

KHUTBAH JUMAAT KEDUA

Kaum muslimin yang dirahmati Allah,

Marilah kita bersama-sama sentiasa mematuhi garis panduan dan
Prosedur Operasi Standard (SOP) pencegahan penularan wabak
COVID-19 yang telah dikeluarkan oleh pihak berkuasa. Bagi yang
belum menerima vaksin, dianjurkan agar segera mendapatkannya
sebagai ikhtiar untuk menyekat penularan wabak berbahaya ini
dalam masyarakat. Pada masa yang sama, teruskanlah memohon
keampunan dan bermunajat kepada Allah subhanahu wata’ala agar

diangkat segera wabak ini daripada kita.

Ya Allah, ampunilah dosa-dosa dan kesalahan kami, ibubapa kami,
ahli keluarga dan guru-guru kami. Limpahkanlah kesejahteraan,
kedamaian dan kebahagiaan kepada kami semua dalam kehidupan

di dunia dan di akhirat.

Ya Allah ! Ya Rahman ! Ya Rahim! Berikanlah taufig dan hidayat-
Mu kepada kami semua dan juga kepada pemimpin-pemimpin
Negara kami, khasnya kepada Seri Paduka Baginda Yang di-
Pertuan Agong Malaysia, dan juga pemimpin-pemimpin negeri
kami, khususnya Tuan Yang Terutama Yang di-Pertua Negeri

Sarawak.

Ya Allah, Ya Dzal Jalali Wal |kram! Kabulkanlah doa kami.
Terimalah segala amal ibadah dan ketaatan kami kepada-Mu. Ya
Allah, kukuhkanlah perpaduan dan kesatuan hati kami.
Limpahkanlah ke atas kami nikmat kesihatan dan keafiatan.
Kurniakanlah kesembuhan kepada mereka yang diuji dengan
penyakit-penyakit dan bebaskanlah negara kami daripada segala
perkara yang tidak diingini dan wabak penyakit, khnususnya wabak

COVID 19. Menangkanlah kami dalam memeranginya.

) |
z }/ }o/o &}w/ /. o f s o~ - /~/~ o 'o:./ f*o.'. &}W/
\Jj.@_)a = (,..@_,U‘ CM‘ e \.;L\ajo 4/,0.\»’\) L.a.w/ \ {,..@_,U\

o o - @ .//o ° ) oio o/;/ oﬁ:/.f/ 0o %o, o}/
A Gy e 25l U8 Ge el Qs a8l o
Asle S



N ) el <l Graleddl J3i5 GB35 gm0 23l
s ¥ s s BU g G s Gl ilss

7

2 \

a5y A s Bl okayls JAy st dn &y
eI NI A @J\j Sy slesd) 5
Wu‘%—suj r%»mglf bv_{;.b °/\

S 1250 L5 G ;J;;i&s,f ST A Sl .¢~<1a~° o2



